КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«2010-2012 вояс вылö Коми Республикаын наука да инновационнöй удж сöвмöдöм» дыр кадся торъя мога республиканскöй уджтас йылысь
 
Коми Республикаса Правительство шуис:
1. Вынсьöдны «2010-2012 вояс вылö Коми Республикаын наука да инновационнöй удж сöвмöдöм» дыр кадся торъя мога республиканскöй уджтас (водзö – Уджтас) содтöдын индöм серти.
2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдiгöн индыны сьöмсö Уджтас олöмö пöртöм вылö.
3. Тайö шуöмсö олöмö пöртöм бöрся видзöдны Коми Республикаса Юралысьöс Медводдза вежысь – Коми Республикаса сьöм овмöс министр В.М. Гайзерлы.

Коми Республикаса Юралысь                                                         В.Торлопов 

Сыктывкар
2009 вося кöч тöлысь 14 лун
260 №







ВЫНСЬÖДÖМА
Коми Республикаса Правительстволöн
2009 во кöч тöлысь 14 лунся 260 №-а шуöмöн
(содтöд)

«2010-2012 вояс вылö Коми Республикаын наука да инновационнöй удж сöвмöдöм» дыр кадся торъя мога республиканскöй уджтас 

«2010-2012 вояс вылö Коми Республикаын наука да инновационнöй удж сöвмöдöм» дыр кадся торъя мога республиканскöй уджтаслöн паспорт

	Уджтас ним
	2010-2012 вояс вылö Коми Республикаын наука да инновационнöй удж сöвмöдöм» дыр кадся торъя мога республиканскöй уджтас (водзö – Уджтас)


	Уджтас дасьтöмлы подув
	Коми Республикаса Правительстволöн 2009 во сора тöлысь 1 лунся 250-р №-а тшöктöм


	Уджтас закажитысь
	Коми Республикаса экономика сöвмöдан министерство


	Уджтас лöсьöдысь
	Коми Республикаса экономика сöвмöдан министерство


	Уджтас збыльмöдысьяс

	Коми Республикаса экономика сöвмöдан министерство;
Коми Республикаса промышленносьт да энергетика министерство;
Коми Республикаса видз-му овмöс да сёян-юан министерство;
Коми Республикаса архитектура, стрöитчöм да коммунальнöй овмöс министерство;
Коми Республикаса йöзöс велöдан министерство;
Коми Республикаса йöзлысь дзоньвидзалун видзан министерство;
Коми Республикаса вöр-ва озырлун да гöгöртас видзан министерство;
Коми Республикаса туй агентство;
Коми Республикаса печать да юöр сетан агентство


	Уджтаслöн медшöр мог
	сöвмöдны наука да инновационнöй удж, кыдзи Коми Республикаöс экономика да социальнöй боксянь сöвмöдöмын верктуя туйвизьясысь öтиöс

	Уджтаслöн могъяс

	сетны наука да инновационнöй уджлы организационнöй отсöг
юöрöн да консультацияясöн сетны отсöг инновационнöй удж нуöдысь организацияяслы;
отсавны инновационнöй уджын кадръясöн;
кыскыны том йöзöс наука да инновационнöй уджö;
Коми Республикаын наука туялöмъяслы сетны отсöг да сöвмöдны найöс;
сетны отсöг экномика да социальнöй юкöнö выль технологияяс да инновацияяс пыртöмын 

	Уджтас олöмö пöртан кадколаст

	2010-2012 вояс

	Кытысь да кыдзи могмöдсьö сьöмöн Уджтас
	Уджтас олöмö пöртöм вылö колö 37800 сюрс шайт, сы лыдын:
Коми Республикалöн республиканскöй бюджетысь – 33600 сюрс шайт, сы лыдын вояс серти
2010 во – 8400 сюрс шайт;
2011 во – 12600 сюрс шайт;
2012 во – 12600 сюрс шайт;
2010 во вылö небюджетнöй средствоясысь – 4200 сюрс шайт


	Уджтаслöн мог серти индикаторъяс (лыдпасъяс)

	инновационно-активнöй организацияяслöн лыд;
инновационнöй проектъяс лыд, кодъясöс збыльмöдöны инновационнöй удж нуöдысь субъектъяс государствосянь отсалöмöн;
инновационнöй удж нуöдан юкöнын ас котыртöм производстволöн вузöс мöдöдöм, ас вынъясöн уджъяс да услугаяс вöчöм мында;
Коми Республикаса республиканскöй бюджет тшöт весьтö прикладнöй научнöй туялöмъяс лыд, кутшöмъяслöн ыджыд тöдчанлуныс республикаöс экономика да социальнöй боксянь сöвмöдöмын
 




1. Мытшöдлöн сюрöс, мый решитöм вылö веськöдöма Уджтассö, верктуй донъялöм да уджтасса торъя мога методöн сiйöс решитöмлысь коланлунсö подулалöм
 
Странаöс экономическöя да социальнöя сöвмöдöмын, национальнöй конкурируйтны вермöмсö кыпöдöмын, олысьяслысь олан тшупöдсö тöдчымöн бурмöдöмын медшöр верктуя туйвизьясöн, кутшöмъясöс пасйöма Россия Федерацияса да Коми Республикаса став стратегическöй документын, лоö экономика инновационнöя социальнöя сöвмöдöмö вуджöм.
2020 воöдз кадколаст вылö Россия Федерация социальнöя экономическöя дыр кадся сöвмöдан концепция серти, мый вынсьöдöма Россия Федерацияса Правительстволöн 2008 во вöльгым тöлысь 17 лунся 1662-р №-а тшöктöмöн, экономика инновационнöя социальнöя сöвмöдöмö вуджан туйвизьысь öтиöн пасйöма инновационнöя технологическöй сöвмöдан подув вылын экономикалöн тэчас серти диверсификация, сы лыдын национальнöй инновационнöй система, инновационнöй инфраструктура, интеллектуальнöй эмбур рынок институтъяс, инновацияясö ышöдан механизмъяс лöсьöдöм, ён научно-технологическöй комплекс лöсьöдöм, мый серти верктуя туйвизьяс кузя научнöй туялöмъясын да технологияясын Россия лоö водзö мунысьöн.
2020 воöдз кадколаст вылö Коми Республика экономическöя да социальнöя сöвмöдан стратегияын, мый ошкöма Коми Республикаса Правительстволöн 2006 во рака тöлысь 27 лунся 45 №-а шуöмöн, верктуя могъясысь öтиöн лыддьыссьö республикаын инновационнöй удж сöвмöдöм. Та дырйи экономика сöвмöдан фокторъясысь öтиöн лоö республикаын инновационнöй система лöсьöдöм.
Öнiя кадö Коми Республикалöн инновация юкöнын серпасыс абу öти пöлöс.
 Государственнöй статистикалöн федеральнöй службаса Коми Республикаын мутас органöн  ыджыд да шöркодь видлалöм 257 организация пиысь 2008 воын инновационно-активнöйöн вöлiны 25 организация. Технологическöй инновациясö збыльмöдiсны 20 организация, кодъяслöн  медшöр удж сикасыс «мупытшса озырлун перйöм», «обрабатывающöй производствояс» да «электроэнергия, биару да ва перйöм да нуöдöм» (татшöм организацияяслöн став лыдысь 11%). Та дырйи öти инновационно-активнöй организация вылö лоö 8 организация, кодъяс оз нуöдны уджсö выль ног.
Бöръя воясö Рытыв-Войвыв федеральнöй кытшлöн регионъяс костын Коми Республика торъялiс сыöн, мый став видлалöм организация лыдын технологическöй инновацияяссö збыльмöдiс эз уна организация. Технологическöй инновацияяс лöсьöдöмö да уджö пыртöмö организацияясöс ышöдан тшупöдыс вöлi улынджык сöмын Карелия Республикаын, Ленинград да Мурманск обласьтъясын.  
2008 воын технологическöй инновацияяс вылö рöскодыс вöлi 754,6 миллион шайт. На пиысь организацияяслöн ас рöскодыс вöлi став рöскод ыдждаысь 88% 2007 воын 82%-лы паныд. 2008 воын технологическöй инновацияяс вылö медшöр рöскодыс видзсис татшöм инновация удж сикасъяс вылö, кыдзи уджтасса средствояс ньöбöм (технологическöй инновацияяс вылö став рöскодысь 37%), машинаяс да оборудование ньöбöм (33%), выль прöдуктаяс, услугаяс да найöс вöчан (вуджöдан) методъяс, выль производственнöй процессъяс туялöм да лöсьöдöм (19%). Такöд öттшöтш маркетингöвöй туялöмъяс, персонал велöдöм да дасьтöм вылö ковмис öтув 1%-ысь этшаджык.
2008 воын технологическöй инновацияяс вылö медшöр рöскодсö (99,6%) вöлi вöчöма мупытшса озырлун перъян, обрабатывающöй производствояс, электроэнергия, биару да ва перъян да нуöдан организацияясын. На пöвстын водзö мунысьöн, кыдзи и 2007 воын, вöлiны организацияяс, кодъяслöн медшöр уджыс «мупытшса ломтас да энергетическöй озырлун перйöм». 2008 воын процесснöй инновацияясöн, кыдзи и во сайын, унджыкыс вöлiны технологическöй инновацияяс вылö рöскод. 2007-2008 воясын мупытшса озырлун перъян, обрабатывающöй производствояс, электроэнергия, биару да ва перъян да нуöдан организацияяслöн технологическöй инновацияяс вылö рöскод финансируйтан источникъяс костын чинiс организацияяслöн ас средствояслöн пайыс (2006 воын 96%-сянь 2008 воын 48%-öдз), тöдчымöн öттшöтш содiс мукöд рöскод пайыс (кыскöм кредитъяс), 2008 воын лоис 45%. Кольö торъя вежсьытöмöн инновационнöй рöскодын государстволöн участвуйтöмыс: республиканскöй да меставывса бюджетъяслöн пайыс 2008 воын вöлi 2,4%.
Наука, научнöй туялöмъяс да разработкаяс сöвмöдöмын тöдчана вермöмъясысь öтиöн лоö патентнöй активносьт да выль производственнöй технологияяс лöсьöдöм. 2008 воын, Интеллектуальнöй эмбур кузя федеральнöй службаöн юöртöм серти, медым босьтны патент да вузöс пас, вöлi сетöма 40 заявка выльтор восьтöм вылö, 9 заявка пöлезнöй модельяс вылö. Ставнас 2008 воын организацияяслöн уджын вöлi вöдитчöма интеллектуальнöй эмбурлöн 49 объектöн, сы лыдын 17 выльтор восьтöм, 12 пöлезнöй модель, ЭВМ-лы 20 уджтас.
Бöръя воясö республикаса организацияяс вöдитчисны 258 выль технологияясöн, лöсьöдöма 18 выль производственнöй технология, на пиысь 11 лоöны Россияын дзик выльöн.
Сы вылö видзöдтöг, мый Коми Республикаса инновация юкöнын эмöсь бур тенденцияяс, сы лыдын содiсны ыстöм инновационнöй вузöс, удж, услуга мындаыс (2008 воын вöлi 10,8 млрд. шайт, мый пöшти 1 млрд. шайт вылö унджык 2007 воысь), вочасöн содö инновационно-активнöй организацияяслöн лыдыс (2008 воын 2007 во серти 6 единица вылö), а сiдзжö республикаын эм научно-инновационнöй вынйöр, Коми Республикаын научнöй да инновационнöй сöвман тшупöдыс абу тырмымöн пуктöм могъяссö решитöм вылö. Тайö подуласьö медводз сы вылö, мый:
оз тырмыны предприятиеяслöн инновацияяс вылö ас средствоясыс;
абу тырмымöн государствосянь сьöмöн отсöгыс;
абу тырмымöн инвестиционнöй да венчурнöй капиталыс;
абу сöвмöдöма инновационнöй инфраструктурасö;
омöля сöвмöдöма наука да бизнес костын йитöдсö;
абу сöвмöдöма инновационнöй юкöнын уджсикас серти кадръяс дасьтан да выльысь велöдан системасö;
абу сöвмöдöма республикаса «инновационнöй культурасö»;
лёка инмöны ортсыса факторъяс (сы лыдын мирöвöй финансöвöй кризис). 
Бöръя воясö Коми Республикаса Правительство примитiс мераяс научнöй да инновационнöй вынйöр ёнмöдöм вылö:
примитöма «Коми Республика мутасын инновационнöй уджлы государствосянь отсöг йылысь» Коми Республикаса Оланпас;
сiйöс збыльмöдöм кузя вынсьöдöма мероприятиеяс план;
инновационнöй уджлы сьöмöн отсöг сетан механизм збыльмöдöм могысь примитöма «Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь» Коми Республикаса Правительстволöн 2008 во сора тöлысь 7 лунся 167 №-а шуöм.
2008 воын медводдзаысь инновационнöй удж нуöдысь 5 субъектлы вöлi сетöма сьöмöн отсöг.
2009 во чöжöн инновационнöй удж финансöвöя отсалан юкöнын «2009 воын научнöй да инновационнöй удж сöвмöдöм» ведомственнöй торъя мога уджтас серти планируйтсьö сетны инновационнöй удж нуöдысь 17-ысь абу этшаджык субъектлы. 
Лöсьöдöма Коми Республикаса экономическöй сöвет бердын наука да инновационнöй удж сöвмöдöм кузя ведомствокостса комиссия. Коми Республикаса республиканскöй бюджетысь финансируйтöм прикладнöй научнöй туялöмъяс лöсьöдöны Коми Республикалöн экономическöя да социальнöя сöвмöдан тöдчана мытшöдъяс вылын. Отработайтöма Россияса гуманитарнöй научнöй фондкöд да Россияса фундаментальнöй туялöмъяс фондкöд йитчан механизмъяс, кодъяскöд öтув финансируйтсьöны Коми Республикаса научнöй проектъяс.
Нуöдöны экономикалöн да социальнöй юкöнса уна сикас отрасльын разнöй номинацияяс кузя инновационнöй проектъяслы республиканскöй конкурсъяс.
Естественнöй, точнöй, гуманитарнöй да техническöй наукаяс юкöнын научнöй туялöмъясысь, кутшöмъяслöн Коми Республикаса социально-экономическöй юкöн сöвмöдöм вылö эмöсь фундаментальнöй да (либö) прикладнöй тöдчанлун, научнöй сотрудникъяс лыдысь научно-педагогическöй уджалысьяслы, Коми Республика мутасын уджалысь научнöй организацияясса да вылыс тшупöда уджсикасö велöдан учреждениеясса профессоръяслы да преподавательяслы, аспирантъяслы да докторантъяслы да студентъяслы сетöны наука туялан юкöнын Коми Республикаса Правительстволысь премияяс.
Колö водзö сетны отсöг научнöй да инновационнöй уджлы. Öнiя артмöм условиеясын, сы лыдын мирöвöй финансöвöй кризис условиеясын, республикаын наука да инновация сöвмöдöмын медшöр факторъясысь öтиöн колö вöчны научнöй да инновационнöй уджлы  системнöй, торъя мог вылö веськöдöм государствосянь отсöг. 
Уджтасса-торъя мога методöн вöдитчöмыс сетас позянлун комплекснöя решитны медся тöдчана да ёсь мытшöдъяссö:
Уджтаслысь торъя медшöр могъяс, могъяс, мероприятиеяс, виччысяна помшуöмъяс да тайö помшуöмъяссö шедöдöм вылö колана ресурсъяссö арталöмöн;
научнöй да инновационнöй уджлы отсöг сетöм вылö бюджетнöй да небюджетнöй финансöвöй да мукöд ресурсъяс öтувтöмöн;
научнöй да инновационнöй уджлы государствосянь отсöгсö бурмöдöмöн да збыльмöдöмöн;
Уджтас олöмö пöртöм вылö кыдзи Коми Республикаса олöмö пöртысь власьт органъясöс, сiдзи и инфраструктурнöй организацияясöс, научнöй да йöзöс велöдан учреждениеясöс, юöр сетан средствоясöс да мукöд йöзöс да организацияясöс кыскöмöн;
инновационнöй уджлы инфраструктура лöсьöдöм кузя отсöг сетан мероприятиеяс збыльмöдöмöн; 
инновационнöй удж финансöвöй, право боксянь, кадръясöн, организационнöй, юöрöн да мукöд отсöгöн могмöдöм.
Та дырйи уджтасса-торъя мога планируйтан методöн мытшöдъяс бурджыка решитны отсалас:
Коми Республикаса олöмö пöртысь власьт колана органъяслысь, научнöй, велöдан, общественнöй организацияяслысь, йöзöс велöдан да йöзлысь дзоньвидзалун видзан юкöнын государственнöй учреждениеяслысь да мукöд организациялысь видзöдлассö быд боксянь туялöм;
Уджтасса участникъяслысь действиеяссö стöча координируйтöм, Уджтасса могъяс решитiгöн найöс öта-мöдыскöд йитöм;
Уджтаслöн став пуктöм могъяссö комплекснöя решитöм; 
медбур помшуöм шедöдöм могысь Уджтас оперативнöя корректируйтöм.
Уджтас сетас позянлун веськöдны научнöй да инновационнöй уджлы государствосянь отсöг мераяссö базöвöй мытшöдъяс решитöм вылö, тайö мытшöдъяссö решитöм могысь консолидируйтны бюджетнöй да небюджетнöй ресурсъяс, öтувтны регионса научнöй да инновационнöй сöвмöдöмын став колана участникъяслысь вынъяссö.

2. Уджтаслöн медшöр мог да могъяс

Уджтаслöн медшöр мог – сöвмöдны наука да инновационнöй удж кыдзи Коми Республикаöс экономика да социальнöй боксянь сöвмöдöмын верктуя туйвизьысь öтиöс. 
Уджтаслöн могъяс:
сетны наука да инновационнöй уджлы организационнöй отсöг;
юöрöн да консультацияясöн сетны отсöг инновационнöй удж нуöдысь организацияяслы;
отсавны инновационнöй уджын кадръясöн;
кыскыны том йöзöс наука да инновационнöй уджö;
Коми Республикаын наука туялöмъяслы сетны отсöг да сöвмöдны найöс;
сетны отсöг экномика да социальнöй юкöнö выль технологияяс да инновацияяс пыртöмын.

3. Уджтас збыльмöдан кадколаст

Уджтас збыльмöдан кадколаст – 2010 - 2012 вояс.

4. Уджтас мероприятиеяслöн система

	Д/в №
	Уджтасса мероприятие ним
	Уджтасса мероприятие збыльмöдан кадколаст
(во)
	Сьöмöн могмöдан источник
	Сьöмöн могмöдан мында, сюрс шайт
	Уджтасса мероприятиеяс збыльмöдысь (бюджетысь сьöм босьтысь)

	
	
	
	
	ставнас, сюрс шайт
	сы лыдын вояс серти:
	

	
	
	
	
	
	2010 во
	2011 во
	2012 во
	



	1
	2
	3
	4
	5
	6
	7
	8
	9

	I. Наука да инновационнöй уджлы организационнöй, административнöй отсöг сетöм

	1.
	Наука да инновационнöй процессъяс сöвмöдöмлы мониторинг нуöдöм
	2010-2012
	
	-
	-
	-
	-
	Коми Республикаса экономика сöвмöдан министерство

	2.
	Наука да инновационнöй удж сöвмöдан да отсöг сетан юалöмъяс кузя Коми Республикаса нормативнöй правовöй актъяс лöсьöдöм сы могысь, медым инновационнöй уджлы государствосянь отсöг сетан формаяссö да пöрадоксö бурмöдны да сöвмöдны, лöсьöдны наука да инновация сöвмöдан выль механизмъяс
	2010-2012
	
	-
	-
	-
	-
	Коми Республикаса экономика сöвмöдан министерство

	3.
	Коми Республикаса экономическöй сöвет бердын наука да инновационнöй удж сöвмöдöм кузя ведомствокостса комиссиялысь удж котыртöм сы могысь, медым сетны наука, инновационнöй удж сöвмöдöм кузя вöзйöмъяс да бурмöдны власьт, наука да бизнес костын йитöд кутан системасö
	2010-2012
	
	-
	-
	-
	-
	Коми Республикаса экономика сöвмöдан министерство

	4.
	Юöр база лöсьöдöм да нуöдöм: инновационнöй проектъяс (технологияяс), прöдукция, мый иналöны Коми Республика мутасын уджалысь организацияяс, инновационно-активнöй предприятиеяс, выльтор восьтысьяс да выльтор вöзйысьяс, да колана йöзöс сыöн вöдитчöм вылö лэдзöм
	2010-2012
	
	-
	-
	-
	-
	Коми Республикаса экономика сöвмöдан министерство

	5.
	Коми Республика мутасын уджалысь организацияяслы выль технологияяс, прöдуктаяс, услугаяс коланлун йылысь, налöн потенциальнöй поставщикъясöдз вайöдöмöн научнöй туялöмъяс нуöдöмын коланлун йылысь, тшöтш наука организацияяс, ичöт да шöр инновационнöй предприятиеяс, юöр сетöм
	2010-2012
	
	-
	-
	-
	-
	Коми Республикаса промышленносьт да энергетика министерство;
Коми Республикаса видз-му овмöс да сёян-юан министерство;
Коми Республикаса архитектура, стрöитчöм да коммунальнöй овмöс министерство; 
Коми Республикаса вöр-ва озырлун да гöгöртас видзан министерство; 
Коми Республикаса йöзлысь дзоньвидзалун видзан министерство;
Коми Республикаса йöзöс велöдан министерство

	
	Ставнас I юкöд серти
	
	
	-
	-
	-
	-
	

	II. Инновационнöй удж нуöдысь организацияяслы юöрöн да консультацияöн отсöг сетöм 


	6.
	Инновационнöй удж нуöдысь субъектъяслы интеллектуальнöй эмбур объектъяс вылö правояс видзан юалöмъяс кузя консультацияясöн сетöм
	2010-2012
	
	-
	-
	-
	-
	Коми Республикаса экономика сöвмöдан министерство

	7.
	Организацияяслы научнöй да инновационнöй уджлы отсöг сетöм кузя методическöй материалъяс дасьтöм да йöзöдöм
	2011-2012
	
	-
	-
	-
	-
	Коми Республикаса экономика сöвмöдан министерство

	8.
	«Коми Республикаса инновационнöй вынйöр» юöртан издание лöсьöдöм да выльмöдöм
	2011-2012
	Коми Республикаса республикан-скöй бюджет
	355
	-
	155
	200
	Коми Республикаса экономика сöвмöдан министерство

	9.
	Юöр сетан средствоясын юöр да аналитическöй материалъяс, кутшöмъясöс веськöдöма инновационнöй удж нуöдысь субъектъяслысь имиджсö кыпöдöм вылö, научнöй да инновационнöй уджлы государствосянь отсöг сетан формаяс йылысь юöр йöзöдöм
	2010-2012
	
	-
	-
	-
	-
	Коми Республикаса экономика сöвмöдан министерство, Коми Республикаса печать да юöр сетан агентство

	10.
	«Коми Республикаса экономикаын, веськöдлöмын да велöдöмын инновацияяс» инновационнöй проектъяслы республиканскöй конкурс котыртöм да нуöдöм
	2011-2012
	Коми Республикаса республикан-скöй бюджет
	390
	-
	190
	200
	Коми Республикаса экономика сöвмöдан министерство

	11.
	Выставкаяс, ярмангаяс, конференцияяс, форумъяс, съездъяс, семинаръяс вылын инновационнöй удж нуöдысь субъектъясöн участвуйтöм да инновационнöй проектъяс петкöдлöм котыртöм 
	2010-2012
	
	-
	-
	-
	-
	Коми Республикаса экономика сöвмöдан министерство

	12.
	Россия Федерацияын научнöй да инновационнöй удж сöвмöдöм кузя аймуса да войтыркостса организацияяскöд, коллегиальнöй органъяскöд ёртасьöм, сы лыдын юöрöн вежласьöмöн 
	2010-2012
	
	-
	-
	-
	-
	Коми Республикаса энергетика министерство,
Коми Республикаса промышленносьт да экономика сöвмöдан министерство;
Коми Республикаса видз-му овмöс да сёян-юан министерство;
Коми Республикаса архитектура, стрöитчöм да коммунальнöй овмöс министерство; 
Коми Республикаса вöр-ва озырлун да гöгöртас видзан министерство; 
Коми Республикаса йöзлысь дзоньвидзалун видзан министерство;
Коми Республикаса йöзöс велöдан министерство

	
	Ставнас II юкöд серти
	
	
	745
	-
	345
	400
	

	III. Инновационнöй юкöнын кадръясöн могмöдöмын отсöг сетöм. Коми Республикаса том йöзöс научнöй да инновационнöй уджö кыскöм 

	13.
	Коми Республикаын наука да инновационнöй удж нуöдан юкöнын уджалысь специалистъясöс уджсикас серти практическöя велöдöм котыртöмын отсöг сетöм
	2012
	Коми Республикаса республикан-скöй бюджет
	150
	-
	-
	150
	Коми Республикаса экономика сöвмöдан министерство

	14.
	Выльтор восьтысьясöс да мукöд йöзöс, кодъяс кöсйöны восьтны Коми Республикаын инновационнöй бизнес юкöнын ассьыныс делö, практическöя велöдöм котыртöмын отсöг сетöм
	2012
	Коми Республикаса республикан-скöй бюджет
	150
	-
	-
	150
	Коми Республикаса экономика сöвмöдан министерство

	15.
	Коми Республикаын инновационнöй удж нуöдысь субъектъяслы инновация юкöнын россияса специалистъясöн мастер-классъяс нуöдöм котыртöмын отсöг сетöм
	2012
	Коми Республикаса республикан-скöй бюджет
	200
	-
	-
	200
	Коми Республикаса экономика сöвмöдан министерство

	16.
	Коми Республикаса том учёнöйяс да специалистъяс Сöветлысь, мый котыртöма наука да велöдан юкöнын том йöз политика юалöмъяс кузя экспертно-консультативнöй удж збыльмöдöм, инновационнöй экономика сöвмöдöмын кадръясöн могмöдöм, том учёнöйяслысь да специалистъяслысь интересъяссö петкöдлöм могысь, удж котыртöмын отсöг сетöм
	2010-2012
	
	-
	-
	-
	-
	Коми Республикаса йöзöс велöдан министерство

	17.
	Коми Республикаса том учёнöйяс да специалистъяс Сöветöс петкöдлысьяслöн Рытыв-Войвыв федеральнöй кытшлöн том учёнöйяслöн Сöветын да ставроссияса тшупöда мукöд мероприятиелöн уджын, мый веськöдöма том йöзöс научнöй да инновационнöй уджö кыскöм вылö, участвуйтöмын отсöг сетöм
	2010-2012
	
	-
	-
	-
	-
	Коми Республикаса йöзöс велöдан министерство

	18.
	Российскöй конкурсъясын, кöнi сетöны  проектъяс олöмö пöртöм вылö грантъяс, тшöтш Ставроссияса том йöзлöн инновационнöй конвент, творческöй, енбиа том йöзлöн участвуйтöмын отсöг сетöм
	2010-2012
	
	-
	-
	-
	-
	Коми Республикаса йöзöс велöдан министерство

	19.
	Коми Республикаса том учёнöйяс - соискательясöс том учёнöйяслы наука да инновация юкöнын Россия Федерацияса Президентлöн премия вылö вöзйöмын отсöг сетöм
	2010-2012
	
	-
	-
	-
	-
	Коми Республикаса йöзöс велöдан министерство

	20.
	Коми Республикаса том йöзöс научнöй да инновационнöй уджö нематериальнöя ышöдан система лöсьöдöмын да сöвмöдöмын отсöг сетöм
	2010-2012
	
	-
	-
	-
	-
	Коми Республикаса йöзöс велöдан министерство

	21.
	Том йöз öтувъяслысь, кодъяс нуöдöны том йöзкöд наука да туялан удж, республиканскöй реестр лöсьöдöм, да налöн уджлы мониторинг нуöдöм  
	2010-2012
	
	-
	-
	-
	-
	Коми Республикаса йöзöс велöдан министерство

	22.
	Наука да туялан öтувъяс да наука обществояс котыртöм кузя общеобразовательнöй учреждениеяскöд да уджсикасö велöдан учреждениеяскöд йитöд кутöм
	2010-2012
	
	-
	-
	-
	-
	Коми Республикаса йöзöс велöдан министерство

	23.
	Коми Республикаын том йöзöс наука да туялан удж котыртöм да наöн веськöдлöм кузя водзын мунысь опытöн тöдмöдöм
	2010-2012
	
	-
	-
	-
	-
	Коми Республикаса йöзöс велöдан министерство

	
	Ставнас III юкöд серти
	
	
	500
	-
	-
	500
	

	IV. Коми Республикаын научнöй туялöмъяслы отсöг сетöм да найöс сöвмöдöм

	24.
	Коми Республикаса олöмö пöртысь власьт органъяслöн заказ серти вöчöм наука да туялан удж темаяслысь реестр нуöдöм
	2010-2012
	
	-
	-
	-
	-
	Коми Республикаса экономика сöвмöдан министерство

	25.
	Коми Республикалы коланлун вылö перспективнöй научнöй туялöмъяслысь планъяс дасьтöм да 2011-2012 воясын Коми Республикаса республиканскöй бюджет тшöт весьтö финансируйтны планируйтан наука да туялан уджъяслысь тема лыддьöг лöсьöдöм
	2010-2012
	
	-
	-
	-
	-
	Коми Республикаса экономика сöвмöдан министерство

	26.
	Коми Республикаöс экономика боксянь да социальнöя сöвмöдöм могысь конкурс серти прикладнöй научнöй туялöмъяс нуöдöм
	2010-2012
	Коми Республикаса республикан-скöй бюджет
	4100
	-
	2000
	2100
	Коми Республикаса экономика сöвмöдан министерство

	27.
	Научнöй проектъяс субсидируйтöм, кутшöмъясöс ошкöмаöсь Артмöдчöм збыльмöдöм серти, мый кырымалöма Коми Республикаса Правительство да 2008 – 2010 вояс вылö Коми Республикаса научнöй туялöмъяс да Россияса фундаментальнöй туялöмъяс фонд проектъяслы öтувъя региональнöй конкурс йылысь Россияса фундаментальнöй туялöмъяс фонд костын
	2010
	Коми Республикаса республикан-скöй бюджет
	3000
	3000
	-
	-
	Коми Республикаса экономика сöвмöдан министерство

	
	
	
	небюджетнöй средствояс
	3000
	3000
	-
	-
	

	28.
	Научнöй проектъяс субсидируйтöм, кутшöмъясöс ошкöмаöсь Артмöдчöм збыльмöдöм серти, мый кырымалöма Коми Республикаса Правительство да 2006 – 2010 вояс вылö Коми Республикаын гуманитарнöй наукаяс юкöнын «Роч Войвыв: история, öнiя олöм, водзö вылö олöм» научнöй проектъяс конкурс йылысь Россияса гуманитарнöй научнöй фонд костын
	2010
	Коми Республикаса республикан-скöй бюджет
	1200
	1200
	-
	-
	Коми Республикаса экономика сöвмöдан министерство

	
	
	
	небюджетнöй средствояс
	1200
	1200
	-
	-
	

	
	Ставнас IV юкöд серти 
	
	
	12500, сы лыдын:
	8400, сы лыдын:
	2000, сы лыдын:
	2100, сы лыдын:
	

	
	сы лыдын:
	
	Коми Республикаса республикан-скöй бюджет
	8300
	4200
	2000
	2100
	

	
	
	
	небюджетнöй средствояс
	4200
	4200
	-
	-
	

	V. Экономикаö да социальнöй юкöнö выль технологияяс, инновацияяс пыртöмын отсöг сетöм 

	29.
	Овмöс нуöдысь субъектъяскöд, кутшöмъясöс лöсьöдöма Коми Республикалöн участвуйтöмкöд, системообразующöй предприятиеяскöд налысь производствосö инновационнöя сöвмöдан уджтасъяс (планъяс) лöсьöдöм да примитöм кузя йитöд кутöм  
	2010-2012
	
	-
	-
	-
	-
	Коми Республикаса промышленносьт да энергетика министерство;
Коми Республикаса видз-му овмöс да сёян-юан министерство;
Коми Республикаса вöр-ва озырлун да гöгöртас видзан министерство

	30.
	Нефтегазöвöй, горноруднöй, лесопромышленнöй комплексъясын, машиностроение, из шом перъян промышленносьтын наукаын да техникаын выль вермöмъяс пыртöм вылö веськöдöм инвестиционнöй проектъяс лöсьöдöмын да сöвмöдöмын отсöг сетöм
	2010-2012
	
	-
	-
	-
	-
	Коми Республикаса промышленносьт да энергетика министерство

	31.
	Коми Республикалöн производствоын инновационнöй технологияясысь трансфер лöсьöдан механизм дасьтöм да сiйöс олöмö пöртöм
	2010-2012
	
	-
	-
	-
	-
	Коми Республикаса промышленносьт да энергетика министерство;
Коми Республикаса видз-му овмöс да сёян-юан министерство;
Коми Республикаса вöр-ва озырлун да гöгöртас видзан министерство

	32.
	Оланiн стрöитöмын выль технологияяс пыртöм вылö, оланiн стöитiгöн качественнöй, экология боксянь бур, öнiя прöдукцияöн да стрöитчан материалъясöн могмöдöм вылö веськöдöм иннвестиционнöй проектъяс лöсьöдöмын да сöвмöдöмын отсöг сетöм
	2010-2012
	
	-
	-
	-
	-
	Коми Республикаса архитектура, стрöитчöм да коммунальнöй овмöс министерство

	33.
	Автомашина туйяс стрöитiгöн да дзоньталiгöн выль технологияясöн, öнiя машинаясöн да механизмъясöн вöдитчöмын отсöг сетöм 
	2010-2012
	
	-
	-
	-
	-
	Коми Республикаса туй агентство

	34.
	Научнöй, экспертнöй сообщество отсöгöн государствосянь отсöг босьтны кöсйысь инновационнöй проектъяс экспертнöя донъялöм да бöрйöм 
	2010-2012
	Коми Республикаса республикан-скöй бюджет
	370
	100
	130
	140
	Коми Республикаса экономика сöвмöдан министерство

	35.
	Инновационнöй удж нуöдысь субъектъяслы инновационнöй проектъяс збыльмöдöм вылö, кутшöмъясöс бöрйисны конкурс серти Коми Республикаса Правительствоöн индöм пöрадок серти, Коми Республикаса республиканскöй бюджетысь субсидияяс сетöм
	2010-2012
	Коми Республикаса республикан-скöй бюджет
	12435
	2900
	4600
	4935
	Коми Республикаса экономика сöвмöдан министерство

	36.
	Инновационнöй проектъяс збыльмöдöм вылö инновационнöй удж нуöдысь субъектъясöн босьтöм кредитъяс кузя прöчентъяс мынтöм вылö рöскод юкöн компенсируйтöм вылö, а сiдзжö Коми Республикаса Правительствоöн  индöм пöрадок серти лизингöвöй мынтан юкöн компенсируйтöм вылö инновационнöй удж нуöдысь субъектъяслы Коми Республикаса республиканскöй бюджетысь субсидияяс сетöм 
	2010-2012
	Коми Республикаса республикан-скöй бюджет
	4650
	1200
	1725
	1725
	Коми Республикаса экономика сöвмöдан министерство

	37.
	Коми Республикаса Правительствоöн  индöм пöрадок серти инновационнöй удж нуöдысь субъектъяслы инфраструктура лöсьöдöм да сöвмöдöм кузя мероприятиеяс збыльмöдöм вылö инновационнöй удж нуöдысь субъектъяслы Коми Республикаса республиканскöй бюджетысь субсидияяс сетöм 
	2011-2012
	Коми Республикаса республикан-скöй бюджет
	6600
	-
	3800
	2800
	Коми Республикаса экономика сöвмöдан министерство

	
	Ставнас V юкöд серти 
	
	
	24 055
	4 200
	10 255
	9 600
	

	
	Ставнас Уджтас серти,
	
	
	37 800, сы лыдын:
	12 600, сы лыдын:
	12 600, сы лыдын:
	12 600, сы лыдын:
	

	
	сы лыдын:
	
	Коми Республикаса республикан-скöй бюджет
	33 600
	8400
	12 600
	12 600
	

	
	
	
	небюджетнöй средствояс
	4200
	4200
	-
	-
	

















5. Уджтассö сьöмöн могмöдöм

2010 - 2012 воясын ставнас Уджтас збыльмöдöм вылö ковмас 37800 сюрс шайт, сы лыдын:
Коми Республикаса республикаснкöй бюджетысь 33 600 сюрс шайт, сы лыдын вояс серти:
2010 во – 8400 сюрс шайт;
2011 во – 12600 сюрс шайт;
2012 во – 12 600 сюрс шайт;
2010 во вылö небюджетнöй средствоясысь – 4200 сюрс шайт (Коми Республикаса Правительство да 2008 – 2012 вояс вылö Коми Республикаса научнöй туялöмъяс да Россияса фундаментальнöй туялöмъяс фонд проектъяслы öтувъя региональнöй конкурс йылысь Россияса фундаментальнöй туялöмъяс фонд костын артмöдчöм  да Коми Республикаса Правительство да 2006 – 2010 вояс вылö Коми Республикаын гуманитарнöй наукаяс юкöнын «Роч Войвыв: история, öнiя олöм, водзö вылö олöм» научнöй проектъяс конкурс йылысь Россияса гуманитарнöй научнöй фонд костын артмöдчöм серти).

	Д/в №
	Туйвизь
	Сьöмöн могмöдан источник
	Сьöм мында (сюрс шайт)

	
	
	
	ставыс
	2010 во
	2011 во
	2012 во

	1
	2
	3
	4
	5
	6
	7

	1.
	Научнöй да инновационнöй уджлы организационнöй отсöг сетöм
	
	-
	-
	-
	-

	2.
	Инновационнöй удж нуöдысь организацияяслы юöрöн да консультацияöн отсöг сетöм
	Коми Республи-каса республи-канскöй бюджет
	745
	-
	345
	400

	3.
	Инновационнöй юкöнын кадръясöн могмöдöмын отсöг сетöм. Коми Республикаса том йöзöс научнöй да инновационнöй уджö кыскöм
	Коми Республи-каса республи-канскöй бюджет
	500
	-
	-
	500

	4.
	Коми Республикаын наука туялöмъяслы отсöг сетöм да найöс сöвмöдöм
	
	12500
	8400
	2000
	2100

	
	ставыс
	
	
	
	
	

	
	сы лыдын:
	Коми Республи-каса республи-канскöй бюджет
	8300
	4200
	2000
	2100

	
	
	небюджет-нöй средствояс
	4200
	4200
	-
	-

	5. 
	Экономикаö да социальнöй юкöнö выль технологияяс, инновацияяс пыртöмын отсöг сетöм
	Коми Республи-каса республи-канскöй бюджет
	24055
	4200
	10255
	9600

	
	Ставнас,
	
	37800, сы лыдын:
	12600, сы лыдын:
	12600, сы лыдын:
	12600, сы лыдын:

	
	сы лыдын:
	Коми Республи-каса республи-канскöй бюджет
	33600
	8400
	12600
	12600

	
	
	небюджет-нöй средствояс
	4200
	4200
	-
	-



6. Уджтаслысь бюджетнöй, экономическöй да социальнöй виччысяна бурлун донъялöм. Уджтаслöн мог серти индикаторъяс (лыдпасъяс)

Уджтас олöмö пöртöм вöсна лоö позянлун шедöдны 2012 во пом кежлö татшöм бöртасъяс:
 лöсьöдны инновационнöй проектъяслысь (технологияяслысь), Коми Республика мутасын уджалысь организацияясöн вузалöм прöдукциялысь, инновационно-активнöй предприятиеяслысь, выльтор восьтысьяслысь да выльтор вöзйысьяслысь юöр база, а сiдзжö Коми Республикаса республиканскöй бюджет тшöт весьтö вöчöм наука да туялан уджъяслысь юöр база;
туялöмъяс да разработкаяс, инновационнöй удж юкöнын бурмöдны уджсикас серти уджсö; 
инновация сöвмöм йылысь лöсьöдны бур общественнöй видзöдлас;
кыпöдны организацияяслысь научнöй да инновационнöй удж нуöдöмлы государствосянь отсöг сетан формаяс йылысь юöртан тшупöдсö;
кыскыны научнöй да инновационнöй уджö том йöзöс;
финансируйтны республикалöн верктуя туйвизьяс серти 15 фундаментальнöй научнöй туялöмъясысь оз этшаджыкöс да кыскыны найöс финансируйтöм вылö небюджетнöй средствояс;
быд во збыльмöдны 5 прикладнöй научнöй туялöмъясысь оз этшаджыкöс;
быд во сетны государствосянь отсöг шöркодя инновационнöй удж нуöдысь 5 предприятиеысь оз этшаджыклы;
научнöй да инновационнöй юкöнын уджалысь либö инновационнöй бизнес юкöнын делö восьтны планируйтысь специалистъясöс уна сикас инновационнöй удж туйвизьяс серти велöдöмын отсöг сетöм;
инновация удж нуöдысь субъектъяслы отсавны участвуйтны выставка-ярманга да юöр-реклама сетан мероприятиеясын;
инновационнöй юкöнö инвестицияяс кыскöмын отсöг сетöм, сы лыдын финансöвöй кöртымлöн (лизинглöн) кырымалöм сёрнитчöмъяс, инновационнöй удж нуöдысь субъектъяслы кредитуйтан мындасö ыдждöдан тшöт весьтö;
 отсавны пыртны экономика да социальнöй юкöнö выль технологияяс да инновацияяс; 
Коми Республика мутасын сетны отсöг инновация уджлы инфраструктура лöсьöдöмын.
Уджтас олöмö пöртöмысь виччыссьö экономическöй, бюджетнöй, социальнöй бурлун.
Экономическöй бурлуныс петкöдчас сыын, мый:
содас инновационнöй удж нуöдысь субъектъясöн инновационнöй прöдукция (уджъяс, услугаяс) лэдзöм (вузалöм) мындаыс да научнöй да инновационнöй удж нуöдысь субъектъяслöн валöвöй региональнöй прöдуктö пайыс;
содас предприятиеяслöн вöчöм прöдукция (удж, услуга) иналöмысь чуктöсыс;
бурмас предприятиеяслöн уджын финансово-экономическöй лыдпасъясыс производственнöй вынйöрöн вöдитчöмсö бурмöдöм, производство да удж котыртан тшупöдсö кыпöдöм, вöдитчан сьöмлöн оборотсö öддзöдöм тшöт весьтö. 
Таысь кындзи, инновационнöй уджлы государствосянь отсöг сетан условиеяс серти сетöм бюджетнöй сьöмыс сетас позянлун ышöдны предприятиеясöс инновационнöй проектъяс збыльмöдöм вылö сетны ассьыныс сьöмсö да кыскыны небюджетнöй средствояс.
 Социальнöй бурлуныс петкöдчас сыын, мый инновационнöй удж сöвмöдöмыс кыпöдас уджалысьяслысь квалификациясö, лоасны выль уджалан местаяс, мый серти и кыптас йöзöс уджöн могмöдан тшупöдыс.
Бюджетнöй бурлуныс петкöдчас сыын, мый содасны Россия Федерацияса став бюджетнöй системаса тшупöдö инновационно-активнöй организацияясöн вот мынтöмъясыс.
Таысь кындзи, бюджетлöн чöжöс юкöн тшупöд вылö тöдчас научнöй разработкаяс пыртöм. Олöмö пöртысь власьт органъяслöн уджын научнöй туялöмъясöн вöдитчöмыс сетас позянлун примитны веськöдлöмын бур решениеяс. 
Ставнас уджтасса мероприятиеяслöн кывкöртöдъясыс научнöй да инновационнöй юкöнö инмöмыс лöсьöдас бур организационнöй, экономическöй, правовöй да мукöд условие, медым сöвмис научнöй да инновационнöй удж,  бурмöдас Коми Республикаса научно-инновационнöй вынйöрöн вöдитчöмсö, медым регионса экономика вуджис сöвмис инновационнöй туй серти.

Торъя могъяс серти Уджтаслöн лыдпасъяс да индикаторъяс

	Д/в №
	Петкöдлан индикаторъяс (лыдпасъяс)
	
2009 во (донъялöм)

	2010 во
	2011 во
	2012 во

	1. 
	Инновационно-активнöй организацияяс лыд, единица
	17
	18
	19
	22

	2. 
	Инновационнöй удж нуöдан юкöнын ас вöчöм ыстöм вузöс, вöчöм уджъяс да услугаяс мында, млн. шайт  
	9200
	10000
	12000
	14000

	3. 
	Инновация проектъяс лыд, кодъясöс збыльмöдöны инновация удж нуöдысь субъектъяс государствосянь отсöгöн, единица
	3
	4
	6
	6

	4. 
	Коми Республикаса республиканскöй бюджет тшöт весьтö прикладнöй научнöй туялöмъяс лыд, кодъяслöн республикаöс экономика боксянь да социальнöя сöвмöдöмын ыджыд тöдчанлуныс, единица 
	2
	-
	5
	5




7. Веськöдлан да видзöдан система

Уджтас олöмö пöртöм бöрся видзöдö Коми Республикаса Правительство.
Уджтассö закажитысь, Коми Республикаса экономика сöвмöдан министерство, нуöдö ставнас Уджтас олöмö пöртöм серти мониторинг да индöм ногöн лöсьöдö Уджтас збыльмöдöм йылысь своднöй отчёт.
Коми Республикаса олöмö пöртысь власьт органъяс, кодъяс кывкутöны Уджтасса мероприятиеяс збыльмöдöм вöсна, котыртöны мероприятиеяс олöмö пöртöмсö да индöм кадколастö сетöны Уджтас збыльмöдöм йылысь юöр Коми Республикаса экономика сöвмöдан министерствоö. 

Исакова 28 913 пас



